
GOUVENE CUOMO ANONSE FINANSMAN POU VIL ANWO JAY POU KONSTWI NOUVO KAZEN PONPYE
APRE SIKLON IRENE

Gouveneé Andrew M. Cuomo te anonse jodi a $1.496.676 pou finanse Vil Anwo Jay nan Konte Essex pou
konstwi yon nouvo kazén ponpye apre ansyen kazen lan te kraze nan Siklon Irene.

“De lane apre, Vil Anwo Jay toujou santi enpak siklon Irene lan,” te deklare Gouvené Cuomo. “Pandan Vil
la ap kontinye ak pwosesis rekonstwiksyon an, Eta a pral rete yon patené angaje jiskaske kominote a
retabli nét. Finansman jodi a pral ede konble defisit finansye Vil la pou pémet finalman konstriksyon yon
nouvo kazen ponpye nan nouvo kote ki gen plis sekirite. Pwoje sa pral sevi epi pwoteje plis pase 1.000
rezidan nan distri a epi garanti rejyon an pi byen prepare pou jou kap vini yo.”

Ansyen kazen ponpye a te sibi gwo dega pandan Siklon Irene, epi Ajan Responsab Aplikasyon Kod Vil la

te femen bilding lan nét. Nan mwa jen 2012 apre yon rankont ak Depatman Sevis Finans Eta New York la,
yon ako te siyen ant Vil Jay ak yon konpayi asirans pou konstwi yon nouvo kazén ponpye nan yon nouvo
kote ki gen mwens ris inondasyon.

Kou total nouvo kazén ponpye a se $2.783.441, ki gen ladann acha nouvo teren an, demolisyon ansyen
lokal la epi konstriksyon yon nouvo bilding. Vil lan te reyisi jwenn $1.286.765 pou peye pwojé a ak
finansman ki soti nan asirans, bon minisipal, lajan kominote a te ranmase ak FEMA. Pou konble defisit
$1.496.676 ki rete a, Konte Essex te aplike pou fon State for NYS Community Development Block Grant
(CDBG) yo, ki disponib jodi a.

Ak yon nouvo kazén ponpye, Distri Pwoteksyon Kont Dife nan Anwo Jay a pral pi byen ekipe pou bay
sevis esansyel pou rezidan distri a.

Senate Betty Little te di konsa, “Vil Jay te pedi plis pase yon kazén ponpye nan siklon Irene — pati nan
kapasite Vil la pou sévi kominote li te kraze epi disparét. Jodi a, ak ed gouvenman eta a, n ap franchi yon
etap enpotan pou remete kominote a kanpe. Se yon egzanp tét ansanm otorite yo pou fé sa ki bon pou
popilasyon an, epi mwen te kontan travay ak Gouvené Cuomo pou rann eta nou an pi solid pou fe fas ak
siklon sa yo alavni.”

Manm Asanble Dan Stec te di konsa, “Ak tout move tan sa yo ki pase sou Eta New York pandan kek ane
ki sot pase yo, enpotans yon bon jan kazén ponpye pa yon bagay yo ka neglije. Kote sa yo sevi kdm zon
tranzit enpotan pa selman pou pésonel sevis ponpye a, men pou tout kominote a ak le gen yon ijans tou.
Finansman onivo eta sa pral reprezante yon aktif estraddiné pou Vil Jay, ki ka espere konstriksyon yon
nouvo kazen ponpye pou kontre pwochen gwo siklon lan.”

Prezidan Konsey Sipevize Konte Essex ak Sipévize Vil Jay, Randy Douglas, te di konsa, “Pét kazén ponpye
a te ajoute yon nouvo nivo difikilte nan travay retablisman kominote nou an pou | soti anba dega nou te
viv anpil kote pandan Siklon Irene lan. Erézman Gouvéne Cuomo envesti tét li nét nan retablisman Vil
Jay, epi li se yon vre zanmi pou kominote lokal nou an ak pou tout peyi a. Finansman sa pral ede anpil pa
selman pou ranplase kazén ponpye nou an, men tou pou bay rezidan ak biznis nou yo sekirite pandan
ijans kap genyen pi devan anko.”

